
WAR MURTIYEEDKA SHIRKA WADATASHIGA LABAAD EE LOOGA 
ARRINSANAYO JIHAADKA KA SOCDA BARIGA AFRIKA. 

30-Shawaal-1444 H (20 May 2023)  

ارِ قال تعالى:  
َّ
ف
ُ
ك
ْ
 ال
َ
ن م مِّ

ُ
ك
َ
ون
ُ
ل
َ
 ي
َ
ذِين

َّ
وا ال

ُ
اتِل
َ
وا ق

ُ
 آمَن

َ
ذِين

َّ
ا ال

َ
ه
ُّ
ي
َ
ا أ
َ
﴾ ﴿ي نَ قِي 

َّ
مُت
ْ
َ مَعَ ال

َّ
 اللَّ

َّ
ن
َ
مُوا أ

َ
ل
ْ
 ۚ وَاع

ً
ة
َ
ظ
ْ
مْ غِل

ُ
وا فِيك

ُ
يَجِد

ْ
  وَل

 [ 123]التوبة: 

Iyadoo laga duulayo amarka Allaah ee ah in loo istaago Jihaadka wadada Allaah lagana hortago 

duullaanada lagu soo qaaday dhulalka Muslimiinta, waxaa shirweyne ballaaran isugu yimid in ka 

badan 100 xubnood, oo matalaya qeybaha kala duwan ee bulshada sida culimada, waxgaradka, 

odayaasha dhaqanka iyo hogaanka guud ee Xarakada Mujaahidiinta Al-Shabaab. 

Kulankan ayaa lagu gorfeeyey marxaladda uu marayo jihaadka bariga Africa iyo shirqoolada kala 

duwan ee uu cadowgu usoo maleegayo muslimiinta si loo xagal daaciyo halganka Jihaadiga ah ee ay 

hogaanka u heyso Xarakada Mujaahidiinta Al-Shabaab. 

Ajandayaasha ay isla soo qaadeen ka qeybgalayaasha waxaa ka mid ah duullaanka lagu soo qaaday 

wilaayaatka Islaamiga ah iyo ujeedooyinka ku hoos duugan, isku dayada uu cadowgu ku doonayo 

inuu ku boobo dhaqaalaha iyo kheyraadka Ummadda Soomaaliyeed, fasaadka xagga akhlaaqda ee 

uu cadowgu ka wado dalka, iyo khataraha isdaba jooga ah ee Ummadda uga imaanaya cadowgeeda. 

Shirkan oo uu abaabulkiisa iyo isku dubbaridkiisa lahaa maktabka siyaasadda iyo wilaayaatka ee 

Xarakada Mujaahidiinta Al-Shabaab ayaa furmay [Isniin 18-Shawaal-1444H / 8 May 2023] soona 

gabagaboobay [Isniin, 25-Shawaal-1444H / 15 May 2023] islamarkaana warbixino looga dhageystay 

mas’uuliyiinta kasoo qeyb galay kulanka, talooyin iyo turxaanbixina ay ku lahaayeen culimada iyo 

hogaanka dhaqanka, ayaa looga niqaashay arimaha soo socda: 

1. Marxaladda uu marayo Jihaadka bariga Africa iyo weerarka aan geedna loogu soo gabban ee 

lagu soo qaaday wilaayaatka islaamiga ah iyo guulaha -Allah fadligii- laga gaaray kahortagga 

duullaankii cadowga iyo dadaalada siyaasi iyo caskari ee ay bixiyeen Mujaahidiintu si loo 

fashiliyo xamladaasi. 

2. Mowqifka Mujaahidiinta iyo dadka muslimiinta ee ku aadan duullaanka ay soo abaabulayaan 

waxa loogu yeero dowladaha safka hore ee ay horboodayaan nasaarada xabashida iyo Kenya, 

iyo sidii la isaga kaashan lahaa kahortagga duullaankaasi. 

3. Boobka lagu hayo hantida caamka ah iyo dhaqaalaha dadka Soomaaliyeed, iyo isku dayada ay 

sameeyeen hay’adaha fadhigoodu yahay Xalane ee doonaya inay dhacaan kheyraadka dalka, 

iyo khatarta dhaqaalaha Ummadda Soomaaliyeed uga imaanaysa bangiyada shisheeye iyo 

kuwa maxalliga ah ee gacan saarka la leh dowlada ridada. 

4. Isku dayada cadowga ee ku aaddan adeegsiga maleeshiyo beeleedyada si uu ugu adeegsado 

dagaalka ka dhanka ah shareecada Islaamka iyo wadiiqooyinka ugu munaasabsan ee lagu 

wajihi karo loogana hortagi karo dhagarahaas. 

5. Waajibka Mujaahidiinta ka saaran horumarinta adeegyada bulshada sida dacwada, 

caafimaadka iyo ganacsiga, iyo kahortagga khataraha halista ku ah badqabka bulshada iyo 

hantidooda iyo qodobo kale. 

6. Kadib muddo 8 maalmood ah oo ay culimada, odayaasha, aqoonyahanada iyo hogaanka guud 

ee Xarakada Mujaahidiinta Al-Shabaab isla gorfeynayeen arimaha aan soo xusnay waxaa ugu 

dambeyntii -Allaah fadligii- shirweynaha kasoo baxay qodobada soo socda:- 

 

Duullaanka Ciidan 
 

1. In cadowga saliibiga ah ee kusoo duulay dalka iyo dabadhilifyadiisa murtadiinta ah ay soo 

qaadeen duullaan ballaaran oo beegsanaya caqiidada, dhaqaalaha iyo deegaanada 

Muslimiinta, ayna lama huraan tahay in Muslimiintu dhexda u xirtaan difaaca dhulalka 

muslimiinta. 

2. In Mujaahidiinta iyo guud ahaan dadka Soomaaliyeed ay si wada jir ah uga qeyb qaataan 

kahortagga iyo fashilinta wejiga labaad ee duullaankan ay hormuudka ka tahay dowlada 

saliibiyadda Itoobiya, naf iyo maalna ku bixiyaan si la mid ah sidii ay uga qeyb qaateen 

xamladii hore ee Macawislayda la adeegsanayay. 

3. In duullaanada Xabashida ee ka dhanka ah dhulka Soomaaliya uu yahay mid ku saleysan 

damacyo dhul-ballaarsi oo soo jireen ah oo daba socda sheegashadooda lahaanshaha 

Zeylac, Muqdisho iyo Balcad, sidaas darteed Mujaahidiinta iyo dadka Soomaaliyeedba waxa 

waajib ku ah inay Nasaarada Itoobiya ka difaacdaan dhulkooda. 

4. In si wadajir ah looga qeyb qaato ka hortagga iyo dhiciseynta heshiisyada iyo qandaraasyada 

sharcidarrada ah ee ay dowlada riddada ku iibsatay kheyraadka dalka iyo hantida ma 

guurtada ah ee Ummadda, gaar ahaan heshiiyada ay u saxiiday dowladaha Shisheeye ee 

doonaya qabsashada Soomaaliya sida:- Mareykanka, Turkiga, Imaaraatka, Itoobiya, Kenya, 

Uganda, Masar iyo Eritrea. 

5. In Imaaraatku yahay dubbaha Yahuudda iyo Mareykanku u adeegsadaan gumeynta iyo 

gumeysashada Ummadda muslimka ah,  faragelinta ay Soomaaliya ku haysana ay tahay mid 

ay ku abuureyso maleeshiyaad la mid ah kuwii ay ka sameysay Yemen, Liibiya, iyo Suuriya, 

kuwaas oo markii ay burburisay ay gacanta u gelisay cadowgoodii soo jireenka ahaa. 

6. In dhallinyarada Soomaaliyeed dowrkooda ka qaataan difaaca diinta, dalka iyo dadka, 

ogaadaanna iney iyagu yihiin aarankii bulshada usoo kacay, xoog iyo cilmina ay uga 

tashanayso, loogana baahan yahay iney culeyska ummaddooda ka xigsadaan, kana 

digtoonaadaan inuu cadawgoodu ku shaqeysto. 

Duullaanka Dhaqaale 
 

1. In Shuruucda iyo go’aanada ay soo saareen hay’adaha gaalada ee fadhigoodu yahay Xalane 

ee ay ansixiyeen hay’adaha kooxda riddada Soomaliya ay yihiin kuwo beegsanaya dhaqaalaha 

iyo ganacsiga dadka Soomaaliyeed iyo qorshe uu cadowgu ku doonayo inuu ku bililiqeysto 

hantida Ummadda, loona baahan yahay inay ganacsatadu ka feejignaadaan damacyada 

gurracan ee gaalada iyo dabadhilifyadooda. 

2. Xarakada Mujaahidiinta Al-Shabaab marna ma ogolaaneyso bangiyada shisheeye ee loo 

sharciyeeyey inay dhacaan hantida Ummadda Soomaaliyeed iyo kuwa maxalliga ah ee gacan 

saarka la leh kooxda riddada, ee xogaha shakhsi iyo dhaq-dhaqaaqyada ganacsi ee 

Muslimiinta u gudbiya saliibiyiinta ku sugan xerada Xalane. 

3. In dadka Soomaaliyeed looga digo shirqoolada uu cadowgu la maagan yahay ganacsigooda 

iyo maalgashigooda, ayna hantidooda ka difaacdaan cadowga hunguri doonka ah ee doonaya 

inuu boobo. 

4. In aad looga digtoonaado qulqulka gaalada Itoobiyaanka ah ee soo galaya dalka, tiro badan 

oo kamid ahna ay saldhigteen qaar kamid ah magaalooyinka waaweyn ee wadanka, lana 

wareegeen ganacsiga iyo shaqooyinka muhiimka ah, taas oo sababtay inay shaqo la’aan ku 

dhacdo dhalinyaradii Soomaaliyeed, isagana tahriibaan wadanka. Waxay kaloo ku howlan 

yihiin faafinta cudurada sida fudud la isugu gudbiyo iyo dhaqamo lid ku ah diinta Islaamka iyo 

akhlaaqda wanaagsan. 

5. In dadka Soomaaliyeed lagu dhiirageliyo wax soo saarka beeraha iyo maalgashiga dalka, 

laguna dhiirigaliyo tacbashada miraha la quuto ee cuntada ah sida:- galleyda, masagada, 

digirta, bariiska iyo ka faa’iideysiga beeraha casriga ah ee dadan ee magaalooyinka laga 

sameeyo, sidoo kalana laga ilaaliyo hey’adaha shisheeye ee hagardaamada ku haya 

beeraleyda, kuwaasoo xilliyada dalaggu soo go’ayo kusoo beega raashin raqiis ah oo aan tayo 

lahayn. 

6. In ummaddeena lagu baraarujiyo dhibaatada heerka caalami ee amniga cuntada, kana baxdo 

ku tiirsanaanta raashinka dibadda looga keeno oo kaliya, ayna ku dadaasho kordhinta wax soo 

saarka beeraha iyo dhaqashada xoolaha, deegaan walba waa in uu si gaar ah ugu dadaalo 

dhaqashada nooca xoolaad ee ku habboon sidoo kalana laga faa’ideysto kheyraadka badda.  

Duullaanka Siyaasadeed 
 

1. In qabaa’ilka Soomaaliyeed ku baraarugaan kana taxadaraan qorshayaasha cadowga ee ku 

aaddan abaabulka maleeshiyo-beeleedyada uu doonayo inuu u adeegsado dagaalka uu kula 

jiro Muslimiinta bariga Afrika, tijaabadaas oo ah mid guuldareysatay oo uu horay ugu 

tijaabiyey waddamada Ciraaq, Afghanistan iyo Yemen, balse uusan weli ka quusan. 

2. Inaan wax cilaaqo ah lala yeelan dowladaha iyo maamullada uu Mareykanku usoo wakiishay 

abaabulka iyo howlgelinta maleeshiyo-beeleedyada sida maamullada riddada iyo 

xukuumadda Imaaraatka Carabta ee qandaraaska kusoo qaadatay inay dadka Soomaaliyeed 

u cabiidiso Mareykanka si ay saliibiyiinta ugu fududaato gumeysiga dalkan iyo dadkiisa. 

3. In maamullada wilaayaatka Islaamiga ah iyo Golaha nuqabada Islaamiga uu waajib ka saaran 

yahay in dadka Muslimiinta ah laga wacyi-geliyo shirqoolada iyo dabinada uu maleegayo 

cadowgu, siyaasad xikmadeysan iyo aragti xeeldheerna lagu wajaho sidii loo kala dhantaali 

lahaa qorsheyaasha siyaasadeysan ee cadowga. 

4. In Qabaa’ilka Soomaaliyeed lagu baraarujiyo in ciddii Mareykanka iyo xulifadiisa murtadiinta 

ah kala qeyb qaata abaabulka maleeshiyaatka Ashahaada la dirirka ah iyo isku dayada lagu 

duminayo ku dhaqanka shareecada Allaah, uu ka baxayo diinta Islaamka, xukunkaasna uu ku 

cadyahay kitaabka iyo sunnaha sida lagu qeexay fatwooyinkii isxigxigay ee ay culimada 

wilaayaatka Islaamiga soo saareen 1433, 1435, 1441, 1444. 

5. In maamullada wilaayaatka Islaamiga ah ay sii horumariyaan adeegyada ay u hayaan bulshada 

Muslimiinta ah sida amniga, garsoorka, dacwada, waxbarashada, caafimaadka iyo biyaha. 

6. In la ilaaliyo midnimada iyo walaaltinimada dadka Muslimiinta ah guud ahaan, gaar ahaan 

Mujaahidiinta, si wada jir ahna looga hortago qof waliba oo isku daya inuu kala dhantaalo 

midnimadaas. 

 [103عمران: ]آل  

ي بهن، السمع والطاعة والجهاد والهجرة والجماعة، فإنه من فارق الجماعة  
ي صلى الله عليه وسلم: »وأنا آمركم بخمس الله أمرن  قال النب 

قيد شب  فقد خلع ربقة الإسلام من عنقه إلا أن يرجع، ومن ادعى دعوى الجاهلية فإنه من جثا جهنم، فقال رجل: يا  

، عباد الله.«  رسول الله وإن صلى وصام؟ قال: وإن  صلى وصام، فادعوا بدعوى الله الذي سماكم المسلمي   المؤمني  

ه[  ي تفسب 
مذي وحسنه ابن كثب  ف 

 ]رواه البر

Kasoo qeybgalayaasha shirka, waxay u tacsiyeynayaan dadka muslimiinta ah ee ku nool deegaanada 

ay fatahaadaha webiga iyo daadadka roobku ku dhufteenee ku kala yaalla waqooyiga, bartamaha iyo 

koofurta Soomaaliya, waxaan Allaah uga baryeynaa inuu ka ajar siiyo musiibada ku dhacday, badal 

kheyr qabana siiyo, waxaana dadka muslimiinta ah gaar ahaan ganacsatada iyo dadka Allaah wax 

siiyey ugu baaqeynaa inay u gurmadaan walaalahooda tabaaleysan. 

َ
ق

ي الدنيا والآخرة. ومن سبر مسلم

 ]رواه مسلم[ العبد ما كان العبد ف 

Ugudambeyntii; Waxaan qabaa’ilka Soomaaliyeed ugu baaqeynaa in aysan ku kadsoomin 

shicaaraatka iyo hal-ku-dhigyada dhalanteedka ah ee ay lulayaan maamullada ridada ah iyo 

dowladaha nasaarada ah ee lagu qarinayo duullaanka qaawan ee lagu soo qaaday dhulalka 

Muslimiinta, hormarkiina iyo dowladnimadiinu waxay ku jirtaa ku dhaqanka shareecada Allaah, waa 

iyada midda aad ku dhalateen, kusoo dhaaya-qaadeen, ab-ka-ab na iska soo dhaxasheen, waa iyada 

midda uu dhiigiinu ku kala badbaaday, dirirta dhexdiina taalayna soo afjartay, iyadaas ayaadna 

adduun iyo aakhiro ku badbaadeysaan, ee ka qeyb qaata, kaalinna ku yeesha sidii ay uga talin lahayd 

dunida guudkeeda. 

 [ 14]الصف:  ظ

ي الله عنه قال: 
 عن عمر رض 

 »إن نبيكم صلى الله عليه وسلم قد قال: إن الله يرفع بهذا الكتاب أقواما، ويضع به آخرين« ]رواه مسلم[ 

Cadowga Islaamka, gaar ahaan saliibiyiinta gumeysi doonka ah ee ay ugu horreeyaan Mareykanka iyo 

dabadhilifyada dhuuni raaca ah ee ay horboodayaan maamullada kooxda riddada, Imaaraatka, 

Turkiga iyo Jabuuti, waxaan iyagana leenahay; Soomaaliya ma ahan mana ahaan doonto -Allaah 

idankii- guri iyo gabbaad ay ku hoydaan saliibiyiinta iyo murtadiinta, iyo gol bahalo galeen ah oo aad 

usoo rartaan dastuurada kufriga iyo qawaaniinta qabyada ah ee halaagay shucuubta reergalbeedka, 

waxay Soomaaliya ahayd, weligeedna ahaan doontaa -Allaah idankii- qalcad adag oo laga difaaco 

islaamka iyo Muslimiinta oo saldhig u ah Jihaadka bariga Africa, mana idiin suuragli doono shirqool 

waliba oo aad soo maleegtaan iyo ajenda kasta oo uu sheydaanku idiin waxyoodo inta uu joogo 

Mujaahid damiirleh, dulmi-diid ah, diyaarna u ah inuu u dagaalamo diintiisa iyo dadkiisa. 

 [ 36]الأنفال:  وَال

 لم على نبينا محمد وعلى آله وصحبه وسلم وصلى الله وس

 

 


